
Fråsegn til offentleg høyring av forslag til Regional planstrategi 2016-2020 - 
Utviklingsplan for Hordaland
Syner til brev, sendt 31.5.2016, vedrørande høyring av forslag til regional planstrategi 2016-2020 i 
Hordaland fylke. 
Hovudmålet med denne planstrategien er å gjere Hordaland berekraftig, attraktivt og nyskapande.
Kystverket er positive til at det vert utarbeida ein regional planstrategi, med sterkt fokus på vekst og 
utvikling i Vestlandsregionen.
Me ynskjer eit større fokus på miljøgevinsten i å flytte større deler av godstransporten over på kjøl 
og vil særleg trekke fram følgjande frå Nasjonale forventningar til regional og nasjonal 
planlegging

”En økt satsing på en konkurransedyktig godstransport og en bærekraftig 
transportmiddelfordeling er nødvendig. Det er et nasjonalt mål at en større andel av 
godstransporten skal skje på sjø og jernbane. Fylkeskommunene og kommunene i 
samarbeid med statlige Myndigheter har ansvar for at godsterminaler og havner prioriteres i 
planlegginga. Godsterminaler og havner utvikles som effektive logistikknutepunkter og 
farledene for skipstrafikken tas hensyn til.”

I Meld.st.35 ”På rett kurs”, som kom i juni 2016, vil Regjeringa mellom anna ”legge til rette for 
utvikling av en konkurransedyktig, sikker og miljøvennlig sjøtransport og en effektiv beredskap mot 
akutt forurensning som forhindrer og begrenser miljøskade.” Skipstrafikken i norske farvatn har auka 
sidan 2005. I dag vert trafikken dominert av passasjerskip, stykkgodsskip og fiskefartøy. Målt i 
utsegla distanse, har Vestlandet den mest omfattande trafikken og prognosa for utvikling i 
skipstrafikken fram mot 2040 tilseier ei samla auke i utsegla distanse på 41 %. Me meiner difor at 
det er viktig at omsynet til skipstrafikk og utviklinga i trafikkbilete inngår i ein slik regional 
planstrategi.

Kystverket har ingen merknader utover dette.

